ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1.ՀՀ ֆինանսների նախարարություն

	15.06.2022թ.

	
	№ 01/8-4/10934-2022


	Ձեր 13.06.2022թ. N ԳՍ/23.1/15042-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ ու լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է.
ա) «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման գծով չբաշխված միջոցներից 4,267,513.7 հազար դրամը վերաբաշխել և այն ուղղել 2022 թվականին հիմնանորոգման ենթակա ճանապարհահատվածների հիմնանորոգման աշխատանքների իրականացմանը,
բ) միջեռամսյակային հաշվեկշռվածություն ապահովելու նպատակով ինն ամսվա կտրվածքով օգտագործել նույն ծրագրի «11016. Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում» և «11017. Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում» միջոցառումների գծով նախատեսված միջոցներից 3,442,060.7 հազար դրամը, հայտնում ենք հետևյալը. 
1. Համաֆինանսավորման միջոցների մասով Նախագծով ներկայացված նվազեցումները ինն ամսվա կտրվածքով հնարավոր չէ կատարել՝ նվազեցման արդյունքում վերը նշված միջոցառումների գծով կիսամյակի ցուցանիշներն ինն ամսվա ցուցանիշներին գերազանցելու պատճառով։ 





1. Առաջարկում ենք վերանայել Նախագծի N 1 հավելվածում ներկայացված՝ 11016 և 11017 միջոցառումների գծով նվազեցումները և ըստ այդմ խմբագրել Նախագծի համապատասխան հավելվածները:
1. 21001 միջոցառման արդյունքի ցուցանիշների ավելացումների մասով անհրաժեշտ է համապատասխան փոփոխություններ կատարել նաև Նախագծի N 6 հավելվածում, իսկ նվազեցումների մասով՝ N 7 հավելվածի ՀՀ կառավարությանը վերաբերվող աղյուսակում։
	   




    



















1. Ընդունվել է: Կատարվել են համապատասխան փոփոխություններ: Մասնավորապես Նախագծով առաջարկում ենք նաև ՀՀ 2022 թվականի պետական բյուջեից ազատ միջոցներից ընդհանուր գումարով 3.4 մլրդ դրամը երրորդ եռամսյակում ուղղել 21001 «Պետական նշանակության ավտոճանապարհների հիմնանորոգում» միջոցառմանը՝ չորրորդ եռամսյակում հետ վերականգնելու պայմանով:

2. Ընդունվել է: Կատարվել են համապատասխան փոփոխություններ:


3. Ընդունվել է: Կատարվել են համապատասխան փոփոխություններ:

	4.	Առաջարկում ենք հստակ նշել Նախագծի 2-րդ կետով սահմանված յուրաքանչյուր պայմանագրով նախատեսված աշխատանքների կատարման ժամկետների համար առաջարկվող օրերի հաշվարկը սկսելու ամսաթվերը։
	Ընդունվել է ։ Նախագիծը խմբագրվել է

	5.	Նախագծի 2-րդ կետի 2-րդ ենթակետով նախատեսված պայմանագրում առաջարկվող փոփոխության մասով անհրաժեշտ է նկատի ունենալ, որ ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա) շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ) կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
Հետևաբար, եթե առկա են նշված նորմերով սահմանված պայմանները, ապա առաջարկում ենք հիշյալ կետում նախատեսել կարգավորումներ՝ պայմանները կիրառելու անհրաժեշտության վերաբերյալ:
	Ընդունվել է, կետը խմբագրվել է։ Հաշվի առնելով, որ նախագծման փուլում Մարտունու համայնքի ղեկավարի կողմից ճանապարհի տակով անցնող կոյուղագծի վերականգնման պահանջ չի առաջադրվել։
Նման պահանջը առաջացել է շինարարական աշխատանքների մեկնարկից հետո, հետևաբար, նախագծում բացառություն է տրվել Մարտունի քաղաքի Սայաթ-Նովա փողոցի (Մ-10-ի շրջանց) ավտոճանապարհի հիմնանորոգման աշխատանքների նախագծողի և փորձաքննություն իրականացնող կազմակերպությունների նկատմամբ ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերի կիրառման պահանջին։

	6. Նախագծի 2-րդ կետի 6-րդ, 7-րդ և 8-րդ ենթակետերում հստակ նշել պայմանագրերի բնութագրերում առաջարկվող փոփոխությունների տոկոսային արտահայտությունը ընդհանուր գների նկատմամբ:
	Ընդունվել է, խմբագրվել է։

	7. Միաժամանակ հայտնում ենք, որ Նախագծում բացահայտված չեն կապալառուների նկատմամբ պայմանագրերով նախատեսված պատասխանատվությունը սահմանող պայմանները չկիրառելու հիմնավորումները:
	[bookmark: _GoBack]Ընդունվել է։ Հիմնավորումը խմբագրվել է։ 




	2. ՀՀ արդարադատության նախարարություն

	14.06.2022թ.

	
	N 01/27.4/25843-2022

	««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ ու լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ մեր իրավասության շրջանակներում դիտողություններ և առաջարկություններ չունենք:
Միևնույն ժամանակ, հայտնում ենք, որ Նախագիծն անհրաժեշտ է համաձայնեցնել Ֆինանսների նախարարության հետ:
	Ընդունվել է ի գիտություն։



